ՏԵՂԵԿԱՆՔ

Նախագծի վերաբերյալ շահագրգիռ  գերատեսչությունների   առաջարկությունների, դիտողությունների և կարգավորման ազդեցության գնահատման 
մասին
	Առաջարկության հեղինակը

/ստացման ամսաթիվը/


	Առաջարկության և դիտողության պարզաբանումը
	ՀՀ կրթության, գիտության մշակույթի և սպորտի նախարարության պարզաբանումները և հիմնավորումները

	ՀՀ ֆինանսների նախարարություն

2019-11-18

01/8-3/18843-2019


	ՀՀ կառավարության որոշման նախագծի վերաբերյալ դիտողություններ և առաջարկություններ չունի:


	Ընդունվել է ի գիտություն:

	ՀՀ պաշտպանության նախարարություն
2019-11-21


ՊՆ/510/2555-2019


	«Հայաստանի Հանրապետության կառավարության 2006 թվականի ապրիլի 27-ի N 568-Ն որոշման մեջ փոփոխություն կատարելու մասին» կառավարության որոշման նախագծի քննարկման արդյունքներով առարկություններ չունենք, միաժամանակ, hաշվի առնելով, որ մինչև ֆինանսական տարվա ավարտը մնացել է կարճ ժամանակ և 2019թ. պետական բյուջեում վերաբաշխումները կարող են լինել ոչ նպատակահարմար, առաջարկում ենք որոշման ուժի մեջ մտնելը նախատեսել 2020 թվականի հունվարի 1-ից և անհրաժեշտության դեպքում իրականացնել ճշգրտումներ 2020թ. պետական բյուջեի նախագծում:


	Ընդունվել է ի գիտություն:

	ՀՀտ արածքային կառավարման և ենթակառուցվածքների
Նախարարությանպետական գույքի կառավարման կոմիտե
201-12-25


01/22.22/9623-19


	Նախագծի 
նախաբանում հղում կատարել «Պետական ոչ առևտրային կազմակերպությունների մասին» ՀՀ օրենքի 5-րդհոդվածի 1-ին մասին՝

«Պետական ոչ առևտրային կազմակերպությունների մասին» ՀՀ օրենքի 
5-րդ հոդվածի 2-րդ մասի փոխարեն, ինչպեսնաև հղում կատարել 
ՀՀ քաղաքացիական օրենսգրքի 685-րդ, 686-րդ ու 688-րդ հոդվածներին

 և Նորմատիվ իրավական ակտերի մասին ՀՀ օրենքի33-րդ հոդվածին ևս,
2. Նախագծի 2-րդ և 3-րդ կետերը հանել,
Նախագծում նախատեսել դրույթներ՝ «Սարդարապատի հերոսամարտի հուշահամալիր, ՀայոՀայոց ազգագրության և ազատագրական պայքարի պատմության ազգային թանգարան»

ՊՈԱԿ-ին ամրացված անշարժ գույքը ՀՀ կառավարության 26.01.2006թ. թիվ 346-Ն որոշման համաձայն Պետական գույքի կառավարման կոմիտեի տնօրինությանը հանձնելու 
և կոմիտեի հետ անշարժ գույքի անհատույց օգտագործման պայմանագիր կնքելու 

վերաբերյալ.
Նախագծի 4.2 կետով նախատեսված ՀՀ կառավարության 06.06.2002թ. թիվ 886-Ն
 որոշման մեջ նշված լրացումն իրականացնել սույն Նախագծի շրջանակներում:

	Ընդունվել է ամբողջությամբ:

	ՀՀ արդարադատության նախարարություն


01/27.1/25601-2019


	1. Ներկայացված նախագծի համաձայն՝ նախատեսվում է Հայաստանի Հանրապետության պաշտպանության նախարարությանն ամրացված Սարդարապատի հերոսամարտի հուշահամալիրը հետ վերցնել և ամրացնել Հայաստանի Հանրապետության կրթության, գիտության, մշակույթի և սպորտի նախարարությանը: Այդ առումով նախագծի նախաբանում հղում է արվում «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ կետին, 8-րդ հոդվածի 1-ին կետին, 13-րդ հոդվածին և «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և  7-րդ մասերին, որոնք հիմք են հանդիսանում ներկայացված նախագծի ընդունման համար: Նշվածի կապակցությամբ հայտնում ենք, որ նախագծի բովանդակությունը չի համապատասխանում վերոհիշյալ իրավական ակտերի պահանջներին: Այսպես, «Պետական ոչ առևտրային կազմակերպությունների մասին» ՀՀ օրենքի 5-րդ հոդվածը նախատեսում է պետական կազմակերպությանն ամրացված գույքին վերաբերող դրույթներ, մասնավորապես՝ նույն հոդվածի 2-րդ մասը սահմանում է. «Հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը»: Նույն օրենքի 8-րդ հոդվածի 1-ին մասի համաձայն՝  Հայաստանի Հանրապետության քաղաքացիական օրենսգրքին, սույն օրենքին և իր կանոնադրությանը համապատասխան` պետական կազմակերպությունը կարող է ունենալ հիմնարկներ, մասնաճյուղեր կամ ներկայացուցչություններ: Պետական կազմակերպության հիմնարկները, մասնաճյուղերը կամ ներկայացուցչություններն ստեղծվում են հիմնադրի որոշմամբ, իսկ հիմնադրի կողմից ուղղակիորեն նախատեսված դեպքում` լիազորված պետական մարմնի որոշմամբ: Իսկ նույն օրենքի 13-րդ հոդվածը վերաբերում է պետական կազմակերպության հիմնադրի գործունեությանը և լիազորություններին: «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ և  7-րդ մասերը, որոնց հղում է տրված նախագծի նախաբանում, վերաբերում են պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքի ձևավորմանը, ինչպես նաև պետական մարմնին, ենթակա պետական մարմնին հանձնված գույքը հետ վերցնելուն: Այսինքն, վերոնշյալ հոդվածներով կարգավորվում են պետական կազմակերպությանն ամրացված գույքի, ինչպես նաև պետական մարմնի, օրենսդրությամբ նախատեսված դեպքերում նաև ենթակա պետական մարմնի գույքի ձևավորման և այդ գույքը հետ վերցնելու հետ կապված հարաբերությունները: Մինչդեռ, անհրաժեշտ է նկատի ունենալ, որ «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարանը» պետական ոչ առևտրային կազմակերպություն է, այլ ոչ թե գույք, որի իրավական վիճակը, ստեղծման, գործունեության, վերակազմակերպման և լուծարման կարգը, ինչպես նաև պետական կազմակերպության փոխհարաբերությունները պետական մարմինների հետ կարգավորվում են «Պետական ոչ առևտրային կազմակերպությունների մասին» ՀՀ օրենքով: Մասնավորապես, նշված օրենքի 9-րդ հոդվածի համաձայն՝ պետական կազմակերպությունն ստեղծվում է հիմնադրման, ինչպես նաև պետական հիմնարկի կամ հարյուր տոկոս պետական մասնակցությամբ ընկերությունների վերակազմակերպման միջոցով: Պետական կազմակերպության հիմնադիր կարող է հանդիսանալ միայն Հայաստանի Հանրապետությունը` ի դեմս կառավարության: Պետական կազմակերպությունն ստեղծվում է Հիմնադրի որոշմամբ: 

Պետական կազմակերպության հիմնադրման մասին Հիմնադրի որոշմամբ սահմանվում են պետական կազմակերպության անվանումը, նրա գործունեության առարկան և նպատակները, այդ թվում` նրա կողմից իրականացվող ձեռնարկատիրական գործունեության տեսակները, պետական կազմակերպությանը սեփականության իրավունքով հանձնվող և (կամ) ամրացվող գույքի կազմն ու արժեքը, պետական կազմակերպության կառավարումն իրականացնող այն լիազորված պետական մարմինը, որի ենթակայությանը հանձնվում է պետական կազմակերպությունը, լիազորված պետական մարմնի լիազորությունները, ինչպես նաև օրենքին չհակասող այլ դրույթներ: 
Ելնելով վերոգրյալից՝ անհրաժեշտ է նկատի ունենալ, որ «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարանը» գույք չէ, այլ պետական ոչ առևտրային կազմակերպություն, որն օրենքի համաձայն հնարավոր չէ հետ վերցնել և ամրացնել, այլ անհրաժեշտ է փոխել դրա կառավարումն իրականացնող մարմինը:
Բացի այդ, «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին և 2-րդ մասերի համաձայն՝ հիմնադիրը կարող է պետական կազմակերպությանն անժամկետ և անհատույց օգտագործման իրավունքով ամրացնել ցանկացած գույք: Հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը: Նույն օրենքի 9-րդ հոդվածը սահմանում է, որ պետական կազմակերպությունն ստեղծվում է հիմնադրման, ինչպես նաև պետական հիմնարկի կամ հարյուր տոկոս պետական մասնակցությամբ ընկերությունների վերակազմակերպման միջոցով: Պետական կազմակերպության հիմնադիր կարող է հանդիսանալ միայն Հայաստանի Հանրապետությունը` ի դեմս կառավարության: Մինչդեռ, ներկայացված նախագծով առաջարկվող կարգավորումները նախատեսվում է ընդունել ՀՀ վարչապետի որոշման տեսքով, ինչը չի համապատասխանում «Պետական ոչ առևտրային կազմակերպությունների մասին» ՀՀ օրենքի պահանջներին:
 Այդ առումով նախագիծն ամբողջությամբ անհրաժեշտ է վերանայել և լրամշակել՝ համապատասխանեցնելով «Պետական ոչ առևտրային կազմակերպությունների մասին» և «Կառավարչական իրավահարաբերությունների կարգավորման մասին» ՀՀ օրենքների պահանջներին:

2. Բացի այդ, նախագծում պահպանված չեն օրենսդրական տեխնիկայի կանոնները: Այսպես՝

1/ նախագծի նախաբանում «5-րդ հոդվածի 2-րդ կետը, 8-րդ հոդվածի 1-ին կետը» բառերն անհրաժեշտ է փոխարինել «5-րդ հոդվածի 2-րդ մասը, 8-րդ հոդվածի 1-ին մասը» բառերով՝ համաձայն «Պետական ոչ առևտրային կազմակերպությունների մասին» ՀՀ օրենքի 5-րդ, 8-րդ հոդվածների և «Նորմատիվ իրավական ակտերի մասին» ՀՀ օրենքի 14-րդ հոդվածի պահանջների,

2/ նախագծի 1-ին կետի համաձայն՝ նախատեսվում է Հայաստանի Հանրապետության պաշտպանության նախարարությանն ամրացված Սարդարապատի հերոսամարտի հուշահամալիրն հետ վերցնել և ամրացնել Հայաստանի Հանրապետության կրթության, գիտության, մշակույթի և սպորտի նախարարությանը: Այդ առումով անհրաժեշտ է նկատի ունենալ, որ ՀՀ կառավարության 2006 թվականի ապրիլի 27-ի N 568-Ն որոշմամբ ՀՀ պաշտպանության նախարարության ենթակայության «Հայաստանի ազգագրության պետական թանգարանի և Սարդարապատի ճակատամարտի հուշահամալիր» պետական հիմնարկը վերակազմակերպվել է «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպության, որը նույն որոշման 2-րդ կետի համաձայն հանդիսանում է նշված պետական հիմնարկի իրավահաջորդը: Հետևապես, նախագծի 1-ին կետում անհրաժեշտ է ճիշտ նշել «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպության անվանումը՝ նկատի ունենալով ՀՀ քաղաքացիական օրենսգրքի 58-րդ հոդվածի պահանջները: Հարկ է նշել նաև, որ Հայաստանի Հանրապետության վարչապետի 1998 թվականի հունիսի 1-ի N 290 որոշման համաձայն՝ Սարդարապատի հուշահամալիրն ու ազգագրական պետական թանգարանը հանձնվել է Հայաստանի Հանրապետության պաշտպանության նախարարության ենթակայությանը, այլ ոչ թե ամրացվել է: Հետևապես, այդ առումով նույնպես նախագիծն անհրաժեշտ է խմբագրել,

3/ նախագծի 5-րդ կետով նախատեսվում է ուժը կորցրած ճանաչել Հայաստանի Հանրապետության վարչապետի 1998 թվականի հունիսի 1-ի N 290 որոշումը: Այդ առումով անհրաժեշտ է հաշվի առնել «Նորմատիվ իրավական ակտերի մասին» ՀՀ օրենքի 17-րդ հոդվածի 8-րդ մասի պահանջները, որոնց համաձայն՝ իրավական ակտում փոփոխություններ կամ լրացումներ նախատեսող կամ նորմատիվ իրավական ակտի գործողությունը դադարեցնող ակտում հղում կատարելիս հիշատակվում է իրավական ակտի լրիվ անվանումը: Իսկ նույն օրենքի 18-րդ հոդվածի 6-րդ մասի համաձայն՝ ենթաօրենսդրական իրավական ակտի լրիվ անվանումը հիշատակելիս դրանում հետևյալ հաջորդականությամբ ներառվում են այդ ակտն ընդունող մարմնի անվանումը, ընդունման տարին, ամիսը (տառերով), ամսաթիվը, ակտի վերնագիրը, ակտի հերթական համարը, բնույթը և տեսակը,

4/ նախագծի 6-րդ կետի 2-րդ ենթակետի համաձայն՝ Հայաստանի Հանրապետության կրթության, գիտության, մշակույթի և սպորտի նախարարին հանձնարարական է տրվում սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության վարչապետի աշխատակազմ ներկայացնել «Հայաստանի Հանրապետու թյան կառավարության 2002 թվականի հունիսի 6-ի N 886-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագիծ: Մինչդեռ, նախագծի հետ ներկայացված ՀՀ վարչապետի որոշման ընդունման առնչությամբ այլ ակտերի ընդունման անհրաժեշտության մասին տեղեկանքում նշվում է, որ ներկայացված Հայաստանի Հանրապետության վարչապետի որոշման ընդունումը այլ նորմատիվ իրավական ակտերի ընդունման անհրաժեշտություն չի առաջացնում: Այդ առումով անհրաժեշտ է խմբագրել վերոնշյալ տեղեկանքի բովանդակությունը,

5/ նախագծի հիմնավորման համաձայն՝ նախագծի ընդունումը պայմանավորված է Հայաստանի Հանրապետության կառավարության 2019 թվականի մայիսի 16-ի N 650-Լ որոշմամբ հաստատված N 1 հավելվածի 178-րդ կետի պահանջով: Մինչդեռ, անհրաժեշտ է նկատի ունենալ, որ հավելված 1-ի 178-րդ կետի համաձայն՝ որպես միջոցառում նախատեսվում է «Մշակույթի պահպանման, տարածման և զարգացման հեռանկարային ծրագրի» ներկայացում Հայաստանի Հանրապետության վարչապետի աշխատակազմ: Այդ առումով ներկայացված նախագիծը չի համապատասխանում Հայաստանի Հանրապետության կառավարության 2019 թվականի մայիսի 16-ի N 650-Լ որոշմամբ հաստատված հավելված 1-ի 178-րդ կետի պահանջներին:
Հարկ է նշել, որ վերոնշյալ 178-րդ կետի համաձայն՝ որպես միջոցառում նախատեսվում է Հայաստանի Հանրապետության կրթության, գիտության, մշակույթի և սպորտի նախարարության /այսուհետ՝ նախարարություն/ կողմից մշակել «Մշակութային քաղաքականության ռազմավարական գերակայությունները», մշակույթի ոլորտում բարեփոխումների իրականացում ու կայուն զարգացման համար հիմքերի ստեղծում: Այդ առումով գտնում ենք, որ նշված ռազմավարական փաստաթղթի և հեռանկարային ծրագրի ընդունումից հետո միայն կարելի է իրականացնել մշակույթի բնագավառի կազմակերպությունների ենթակայության փոփոխություն կամ հիշյալ կազմակերպությունների վերակազմակերպում և այլն: Անհրաժեշտ է նաև հաշվի առնել, որ բավականին շատ են համայնքային ենթակայության մշակութային կազմակերպությունները և այդ ուղղությամբ նույնպես նախարարության կողմից պետք է մշակված քաղաքականություն իրականացվի: Այլ կերպ ասած՝ նախագծով բարձրացված հարցերին պետք է տրվի համալիր լուծում, որը պետք է բխի արդեն իսկ ընդունված և հավանության արժանացած ռազմավարական ծրագրերից, հայեցակարգերից, և այդ ռազմավարական փաստաթղթերի բացակայության պարագայում նման բնույթի որոշումների կայացումը համարում ենք իրավիճակային, որը լուրջ քննարկման և հիմնավորման կարիք ունի:

	Ընդունվել է և մշակվել է նոր նախագիծ:

	ՀՀ արդարադատության նախարարություն

	1.Նախագծի 2-րդ կետում անհրաժեշտ է հստակ նշել «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպությանն ամրացված պետական սեփականություն հանդիսացող անշարժ գույքի գտնվելու վայրը (հասցեն), շենք-շինությունների մակերեսը, ինչպես նաև դրանց զբաղեցրած, օգտագործման ու սպասարկման համար հատկացված հողամասի մակերեսի չափը (անշարժ գույքի նկատմամբ իրավունքների պետական գրանցման վկայականի համարանիշը): Հիշյալ դիտողությունը բխում է «Պետական ոչ առևտրային կազմակերպությունների մասին» ՀՀ օրենքի,  «Կառավարչական իրավահարաբերությունների կարգավորման մասին» ՀՀ օրենքի և «Գույքի նկատմամբ իրավունքների պետական գրանցման մասին» ՀՀ օրենքի  պահանջներից:

2.Նախագծի 3-րդ կետի 1-ին ենթակետի դրույթներն անհրաժեշտ է խմբագրել, մասնավորապես՝ անհրաժեշտ է հանել «2-րդ կետով հանձնված պետական սեփականություն հանդիսացող գույքն» բառերը, իսկ «կնքել» բառից հետո լրացնել «2-րդ կետով հանձնված անշարժ գույքի» բառերը՝ բովանդակային առումով ավելի հասկանալի դառնալու համար:
3.Նախագծի 4-րդ կետի ամբողջ տեքստում «21» թիվն անհրաժեշտ է փոխարինել «22» թվով՝ նկատի ունենալով, որ  նորմատիվ իրավական ակտի գործողությունը դադարեցված բաժնի, գլխի, հոդվածի, մասի, կետի, ենթակետի կամ պարբերության փոխարեն նույն համարով այլ բաժին, գլուխ, հոդված, մաս, կետ, ենթակետ կամ պարբերություն չի կարող ընդունվել: Հիշյալ դիտողությունը բխում է «Նորմատիվ իրավական ակտերի մասին» ՀՀ օրենքի 14-րդ հոդվածի 12-րդ մասի պահանջներից:

4.Նախագծի 5-րդ կետի 1-ին ենթակետում անհրաժեշտ է նշել ՀՀ կառավարության 2019 թվականի դեկտեմբերի 26-ի թիվ 1919-Ն որոշման կրճատ անվանումը՝ նկատի ունենալով «Նորմատիվ իրավական ակտերի մասին» ՀՀ օրենքի 17-րդ և 18-րդ հոդվածների պահանջները:

5.Նախագծի հիմնավորման համաձայն՝ նախագծի ընդունումը պայմանավորված է Հայաստանի Հանրապետության կառավարության 2019 թվականի մայիսի 16-ի N 650-Լ որոշմամբ հաստատված N 1 հավելվածի 178-րդ կետի պահանջով: Հավելված 1-ի 178-րդ կետի համաձայն՝ որպես միջոցառում նախատեսվում է «Մշակույթի պահպանման, տարածման և զարգացման հեռանկարային ծրագրի» ներկայացում Հայաստանի Հանրապետության վարչապետի աշխատակազմ: 

Հարկ է նշել, որ վերոնշյալ 178-րդ կետի համաձայն՝ որպես միջոցառում նախատեսվում է Հայաստանի Հանրապետության կրթության, գիտության, մշակույթի և սպորտի նախարարության /այսուհետ՝ նախարարություն/ կողմից մշակել «Մշակութային քաղաքականության ռազմավարական գերակայությունները», մշակույթի ոլորտում բարեփոխումների իրականացում ու կայուն զարգացման համար հիմքերի ստեղծում: Այդ առումով գտնում ենք, որ նշված ռազմավարական փաստաթղթի և հեռանկարային ծրագրի ընդունումից հետո միայն կարելի է իրականացնել մշակույթի բնագավառի կազմակերպությունների ենթակայության փոփոխություն կամ հիշյալ կազմակերպությունների վերակազմակերպում և այլն: Անհրաժեշտ է նաև հաշվի առնել, որ բավականին շատ են համայնքային ենթակայության մշակութային կազմակերպությունները և այդ ուղղությամբ նույնպես նախարարության կողմից պետք է մշակված քաղաքականություն իրականացվի: Այլ կերպ ասած՝ նախագծով բարձրացված հարցերին պետք է տրվի համալիր լուծում, որը պետք է բխի արդեն իսկ ընդունված ռազմավարական ծրագրերից, հայեցակարգերից, և այդ ռազմավարական փաստաթղթերի բացակայության պարագայում նման բնույթի որոշումների կայացումը համարում ենք իրավիճակային, որը լրացուցիչ քննարկման և հիմնավորման կարիք ունի:

  Հարկ է նշել նաև, որ Հայաստանի Հանրապետության կրթության, գիտության, մշակույթի և սպորտի նախարարության կողմից դեռևս 2019 թվականի հոյտեմբերի 18-ի թիվ 01/1.1/23714-19 գրությամբ ներկայացված «Գույք հետ վերցնելու, ամրացնելու, «Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան» պետական ոչ առևտրային կազմակերպության կառավարումը Հայաստանի Հանրապետության կրթության, գիտության, մշակույթի և սպորտի նախարարությանը վերապահելու և Հայաստանի Հանրապետության վարչապետի 1998 թվականի հունիսի 1-ի թիվ 290 որոշումն ուժը կորցրած ճանաչելու մասին» ՀՀ վարչապետի որոշման նախագծի վերաբերյալ ՀՀ արդարադատության նախարարությունը ներկայացրել է կարծիք իր 2019 թվականի նոյեմբերի 7-ի թիվ 01/27.1/25601-2019 գրությամբ, որը չի հիշատակված ամփոփաթերթում:


	Ընդունվել է ամբողջությամբ:


	ՀՀ վարչապետի աշխատակազմ
	Դիրքորոշում՝ «Հայաստանի Հանրապետության կառավարության 2006 թվականի ապրիլի 27-ի N 568-Ն որոշման մեջփոփոխություն և Հայաստանի Հանրապետության կառավարության 2002 թվականի հունիսի 6-ի N 886-Ն որոշման մեջլրացում կատարելու մասին» ՀՀ կառավարության որոշման նախագծի վերաբերյալ:
 
1. Նախագծի ընդունումը, մեր կարծիքով, լրացուցիչ քննարկման և հիմնավորման կարիք ունի, հաշվի առնելով, որ ներկայում բացակայում է թանգարանների գործունեության ոլորտը կարգավորող օրենսդրական ակտ, որով կսահմանվեին դրանց կառավարման, կազմակերպա-իրավական ձևերի, գործունեության հետ կապված հարցերի կարգավորումները (առկա է միայն «Գաֆէսճեան թանգարան» հիմնադրամին հարկային, մաքսային և պարտադիր վճարների գծով արտոնություններ տրամադրելու մասին» օրենքը)։  Առաջարկում ենք նախագծին անդրադառնալ համապատասխան օրենքի ընդունումից հետո։
2. Նախագծի վերնագիրը չի համապատասխանում բովանդակությանը (նախագծով նախատեսվում է գույք հետ վերցնել և հանձնել, սակայն վերնագրում առկա չէ դրա վերաբերյալ նշում)։ Նախագծի նախաբանում բացակայում է հղումը «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասին։
3. Նախագծի 2-րդ կետում  բացակայում է նշումը նախագծին կից ներկայացված N 2681941 վկայականում նշված  գույքի վերաբերյալ (հասցե)։

	Չի ընդունվել, քանի որ որոշման նախագիծը թանգարանի կառավարումը փոխանցում է մեկ այլ մարմնի, իսկ օրենքի նախագիծը ներկայումս մշակվում է և սահմանված ժամկետում կներկայացվի

 ՀՀ կառավարություն:

Օրենքի բացակայությունը այս դեպքում չի կարող խոչընդոտ հանդիսանալ: 
Բոլոր թանգարանները ունեն ՊՈԱԿ-ի կարգավիճակ:
Ընդունվել է:

Ընդունվել է:

	ՀՀ կադաստրի կոմիտե
	   Որոշման նախագծի 2-րդ կետում «գ. Բաղրամյան» բառից հետո լրացնել «հողամասի» բառը` հիմք ընդունելով Նախագծում նշված իրավունքի պետական գրանցման վկայականի տվյալները: 

   Միաժամանակ, նշված կետում ամրացված անշարժ գույքի ցանկը բացակայում է, հետևաբար` առաջարկում ենք լրացնել Նախագծով հետ վերցվող շինությունների և/կամ հողամասի մակերեսները:


	Ընդունվել և լրացվել է:

	ՀՀ պաշտպանության
նախարարություն

2020-03-31

ՊՆ/01/1062-2020


	1. Հայոց ազատագրական պայքարի տարբեր դրվագներում և հատկապես Սարդարապատի հերոսամարտի ժամանակ մարտնչած բազմահազար զինվորականների վերաբերյալ տվյալները ներկայումս լուսաբանված չեն։ Այդ զինվորականներից շատերի անձնական գործերը, լուսանկարները, պարգևատրման թերթիկները և այլ փաստաթղթեր այս պահին գտնվում են ՌԴ տարբեր արխիվներում (Ռուսաստանի ռազմական արխիվ, Ռուսաստանի պետական ռազմա-պատմական արխիվ և այլն), որոնց պատասխանատուների հետ բանակցությունների արդյունքում նախնական պայմանավորվածություն է ձեռքբերվել վերը նշված փաստաթղթերի օրինակները փուլ առ փուլ տրամադրել ՊՈԱԿ-ին։ Այս պարագայում ռուսական կողմը դարձյալ ընդառաջման է գնացել հաշվի առնելով ՊՈԱԿ-ի ՀՀ ՊՆ ենթակայության տակ գտնվելու հանգամանքը։

2. Յուրաքանչյուր անձ լինելով Սարդարապատի և Մուսա լեռան հուշահամալիրների տարածքներում, որպես առաջին ընկալում ստանում է հայկական զենքի հաղթականի և հայրենիքը սիրելու կարևոր զգացողությունները։ Այդ առումով պատահական չէ նաև մայիսյան տոնակատարությունները հուշահամալիրի տարածքում անցկացումը, զորակոչիկների ճանապարհման, զինվորների երդմնակալության և այլ ռազմահայրենասիրական բնույթի արարողությունների կազմակերպումը։ Այս առումով, ՊՈԱԿ-ն իր տեղաբաշխվածությամբ, ենթակառուցվածքներով և թանգարանային առարկաներով ՀՀ ՊՆ համար հանդիսանում է հայրենասիրական դաստիարակությանև մշակութային կրթության իրականացման, ռազմահայրենասիրական միջոցառումների անցկացման բազա։


3. ՊՈԱԿ-ի աշխատողների հիմնական մասը բնակվում է ք․Երևանում և ՊՈԱԿ-ից մինչև 35-40 կմ հեռավորության վրա գտնվող համայնքներում։ ՊՈԱԿ-ի ավտոտրանսպորտային միջոցներով (1 ավտոբուս, 1 միկրոավտոբուս, 2 թեթև մարդատար) աշխատակիցների տեղափոխումը Արմավիրի մարզի Արաքս համայնքի տարածք (ՊՈԱԿ-ի գտնվելու վայր) իրականացվում է ՀՀ ՊՆ հետ համագործակցված։ Նշված աջակցության բացակայության պարագայում և ՊՈԱԿ-ի աշխատակիցների ցածր  աշխատավարձը կարող է հանգեցնել կադրային արտահոսքի։


4. ՊՈԱԿ-ի տնօրինման տակ գտնվող Սարդարապատի հերոսամարտին նվիրված հուշահամալիրը տեղաբաշխված է ավելի քան 30 հա մակերեսով հողատարածքի վրա, իսկ թանգարանային շենքն իր ենթակառուցվածքներով ունի ավելի քան 7500 քմ․ մակերես։ Վերը նշված տարածքների պահպանությունը ներկայումս իրականացվում է ՀՀ ՊՆ կողմից։ ՊՈԱԿ-ի ՀՀ ՊՆ ենթակայությունից դուրսբերման պարագայում լուծման ենթակա է լինելու նաև տարածքի պահպանության խնդիրը։


	Ընդունվել է ի գիտություն:

Տեղեկացնում ենք, որ ՀՀ կրթության, մշակույթի և սպորտի նախարարությունը իր պատրաստակամություն է հայտնում հետ այսու ևս  շարունակել համագործակցությունը ՀՀ պաշտպանության նախարարության հետ հանուն մեր երկրի և նրա զավակների և ենթակայության փոփոխությունը չի խոչընդոտելու աշխատանքին: 

Միշտ պատրաստ ենք թանգարանի՝ ռազմական ոլորտին վերաբերող հարցերը քննարկել ՊՆ-ի հետ, ինչպես նաև ստեղծել խորհրդատվական խումբ: Տարածքի պահպանության հետ կապված հայտնում ենք, որ այն բացի թանգարան հանդիսանալուց նաև պատմության և մշակույթի հուշար
ձան է, որի պահպանությանը կմիանա նաև նախարարության 
«Պատմամշակութային արգելոց-թանգարանների և պտմական միջավայրի պահպանության ծառայություն» ՊՈԱԿ-ը ևս և շնորհակալ կլինենք եթե ՊՆ ևս հնարավորության սահմաներում շարունակի աջակցել:
Միաժամանակ տեղեկացնում ենք, որ տրանսպորտային միջոցի հարցը կփորձենք լուծել արտաբյուջեի կամ օրենքով չարգելված այլ միջոցներով:


